
l2 திருப்புல்லாணி யமக வந்தாதி
இதன்கண் அடியந்தாதி வந்தது. இவ்வாறே அந்தாதி நூலுள்ளும் எழுத்தசை கீரடிகள் அந்தாதியாகவருதல் ஆங்காங்குக் கண்டுகொள்க. திருவாய்மொழியில் 'கண்ணன் கண்ணல்ல தில்லையோர் கண்னே' என்னுஞ் செய்யுளிற் றடிப்பின் 'ஏபாவம் பரமே யேழுலகும்' என வேறு செய்யுண் முதலடிவந்தது எழுத்தந்தாதியாம். தலையில் வணங்கவு மாங்கொலோ தையலார் முன்பே' என்பதன் பின் பேய்முலை யுண்டு சகடம்பாய்ந்து மருதிடை என வந்ததும் அது. அசையுஞ்சீரும் அந்தாதியாக வருவனவே, அந்நூலுள்ளும் பிறநூலுள்ளும் மிகப்பலவாம். பதிற்றுப் பத்து நான்காம்பத்தின் கணுள்ள 1, 2, 3, ஆம் பாட்டுக்கள் அடியந்தாதியாற் றொடர்ந்து வந்தன.
பிறவகை விகற்பங்கள்
இனி ஒரு செய்யுட்கண் இறுதியடியினிறுதியும் முதலடியின் முதலும் ஒன்றாய் வருவனவற்றை மண்டல வந்தாதியென்றும், அவ்வாறு வராதவற்றைச் செந்நடை யந்தாதியென்றும், பல விரவிவருவனவற்றை மயக்கந்தாதி யென்றும், எழுத்தசைசீர்களால் இடையிட்டு வருனவற்றை இடையீட்டந்தாதி யென்றும், எழுத்தசை சீர்களால் இடையிட்ட அடியந்தாதியை இடையீட்டடியந்தாதி யென்றுங்கூறி, அவை மண்டலவெழுந்தந்தாதி, செந்நடை யெழுத்தந்தாதி, மண்டலவசையந்தாதி, செந்நடை யசையந்தாதி, மண்டலச்சீரந்தாதி, செந்நடைச்சீரந்தாதி மண்டல்வடியந்தாதி, செந்நடையடியந்தாதி, மண்டல மயக்கந்தாதி, செந்நடை மயக்கந்தாதி, மண்டலவிடை. யீட்டந்தாதி, செந்நடையிடையீட்டந்தாதி என விரிப் பாருமுளர். இவை ய்ன்றி மோனை, எதுகை, முரண், இயைபு, அளபெடையந்தாதிகளும் கூறுவர். இவ்வந் தாதித் தொடைவிகற்பமும் இவற்றிற் குதாரணமும் பிறவும் ஈறு முதலாத் தொடுப்பதந் தாதியென், றோதினர் மாதோ வுணர்ந்திசி னோரே' என்னும்

		 இப்பக்கம் கடைசியாக 9 ஆகத்து 2018, 21:36 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

